
Abstrak

Peranan wanita dalam perkembangan dakwah Rasul Sallallahu “alaihi wasallam
memang tidak dapat dinafikan. Bahas ini menyingkap tanggungjawab yang telah
dilaksanakan oleh para wanita pada zaman Nabi Sallallahu ‘alaihi wasallam. Tujuan
utama bahas ini adalah untuk membangkitkan semangat wanita masakini. Wanita
berperanan sebagai pendakwah secara langsung dan tidak langsung. Tugasan ini
memerlukan setiap wanita untuk mengetahui tanggungjawab dan peranan mereka dalam

berkhidmat untuk Islam.

Bahas ini dibahagikan kepada dua bab utama. Bab pertama membicarakan
tentang penglibatan wanita pada zaman Nabi Sallallahu ‘alaihi wasallam dalam tempoh
awal dakwah di Mekkah al-Mukarramah. Bab ini mengandungi dua fasal, fasal pertama
menggambarkan kepada kita tentang peranan wanita dalam membantu penyebaran
dakwah di dalam rumah. Manakala fasal kedua pula menyentuh mengenai penglibatan

wanita dalam dakwah Rasul Sallallahu ‘alaithi wasallam di luar rumah.

Bab kedua mengandungi catatan-catan peranan wanita zaman Nabi Sallallahu
‘alaihi wasallam dalam fasa kedua dakwah baginda di Madinah al-Munawwarah. Bab
ini juga dibahagikan kepada dua fasal seperti bab pertama, fasal pertama menyingkap
pengorbanan wanita dalam penyebaran dakwah Rasul Sallallahu ‘alaihi wasallam di
rumah. Fasal kedua pula mengumpulkan cebisan sejarah peranan para wanita dalam

medan dakwah bersama masyarakat Islam di Madinah.



Mudah-mudahan dengan mengetahui sejarah peranan wanita zaman Nabi
Sallallahu ‘alaihi wasallam para wanita hari ini akan lebih bersungguh-sungguh dalam
memelihara agama dan lebih memahami akan kemampuan mereka untuk membina

masyarakat Islam yang gemilang.

